
Ang bata-on nga si David sige ang pagpalagyo.  Ang 
Hari nga si Saul luyag nga siya pagapatyon.  Si David 
nag-istar sa wayang, sa isa kadako nga kweba kag may 
kwatro syentos nga mga sumulunod.



Kon kaisa, ang mga soldado sang Hari nga si Saul 
halos madakpan na sila.  Pero si David padayon nga 
nagapalagyo.



Ang alagad ni Saul, si Doeg, nagsiling sa hari nga 
ang mga pari nagbulig kay David nga makapalagyo.  
Si Saul nagsugo nga sila pagapatyon.  Pero si Doeg 
lang ang may luyag nga magtuman!  Iya mapintas nga 

ginpatay ang otsenta’y singko 
nga mga pari kag ang ila pamilya 
gamit ang iya espada.  Tama gid 

ka malaot.



Isa ka adlaw, 
si Saul naglagas 
kay David kag 
nakalab-ot sa 
kweba sa diin 
si David kag ang 
iya mga tinawo 
nagapanago.  
Si Saul naga-
isahanon lang!



Sa sulod sang kweba, mahapos lang 
nga patyon ni David si Saul.  
Sa baylo, naghinay-hinay 
siya nga nagpalapit kag 
gin-utod ang punta 
sang bayo ni Saul 
gamit ang iya 
matalom nga 

sundang.  

Sang naglakat na si Saul, gintawag siya ni 
David.  “Sa amo sina nga akon gin-utod 
ang punta sang imo bayo, kag wala ko ikaw 
ginpatay, imo nahibaluan kag nakita nga 

wala sang paghalit ukon pagrebelde 
ang yara sa akon mga kamot...”



Nagsiling si Saul nga siya nagahinulsol sa paglagas 
para sakiton si David.  Pero sa indi madugay, ang iya 
daan nga kaakig nagbalik kag siya nagbutang sang iya 
mga soldado nga tatlo ka libo katawo para pagapatyon 
si David.  Isa ka gab-i, samtang nagakatulog ang mga 
soldado, si David kag si Abishai, isa sa iya mga 
soldado, nagkadto sa kampo sa diin si Saul nagahigda 
kag nagakatulog.



“Ang Ginoo nagtugyan 
sang imo kaaway sa 
imo mga kamot sini 
nga adlaw,” naghutik 
si Abishai.  “Palihog 
tuguti ako nga bun-on 
ko siya sang kaisa 
gamit ang bangkaw, 
patapikon ko siya sa 
duta: kag indi ko na 
siya pagbun-on pa 
sang ikaduwa ka 
beses.”



Wala nagtugot si David.  Iya 
ginkuha ang bangkaw kag ang 
suludlan sang iya tubig, kag 
naglakat palayo sa kampo.  
Halin sa bukid sa pihak nga 

dalan, si david nagsinggit asta nabati-an 
siya ni Saul.  Sa liwat, nakita ni Saul nga 
sarang ni David nga patyon siya, apang 
wala niya ginhimo.  Sa liwat, nangayo sang 
kapatawaran si Saul sa paglagas para sakiton 
si David.  Nahibaluan ni David nga indi 
na gid niya masaligan ang mga 

tinaga ni Saul.



Sa sini nga ti-on si Samuel 
napatay na.  Siya ang propeta 
sadto nga ginsilingan sang 
Ginoo nga maghaplas sang lana 
una kay Saul, dason kay David 
para mangin hari sang Israel.  
Sang ginsalakay sang mga 
Filistinhon ang Israel, si Saul 
may makahaladluk nga 
ginbuhat, isa ka butang nga 
ginadili-an sang Ginoo.



Iya ginsugo ang isa ka babayi nga pagatawgon si 
Samuel halin sa du-og sang mga patay.  Sadto nga 
gab-i, si Saul nakakuha sang isa ka mensahe.



“...Ang Ginoo naghalin sa imo kag imo 
nangin kaaway... ang Ginoo nagkuha sang 
imo ginharian sa imo mga kamot kag 
igahatag ini sa imo kaingod, ang ngalan si 
David.  Buwas, ikaw kag ang imo mga 
kabataan maupod sa akon.  Ang DIYOS 
magaluwas sang mga soldado sang Israel 
sa kamot sang mga Filistinhon.”  Sang 
nabati-an ini ni Saul, siya natumba kag 
naghaplak sa duta.



Ang mga Filistinon nag-away batok 
sa mga Israelinhon, ang mga 
katawhan sang Israel nagpalagyo.  
Ginpatay sang mga 
Filistinhon ang mga 
anak nga lalaki 
ni Saul, pati si 
Jonatan, ang 
maayo nga abyan 
ni David.  



Si Saul naigo sang pana kag grabe gid ang iya pilas.  
Kag iya gisilingan ang manugdala sang iya armas, 
“Gabuta ang imo espada 
kag patya ako, kay kon 
indi, sila nga mga wala 
nagatuo sa Diyos amo ang 
magapatay sa akon kag 
yagutaon nila ako.”  Pero 
nahadlok sa iya ang 
manugdala sang iya armas 
amo nga indi niya mahimo.  
Gani, ginkuha ni Saul ang iya 
mismo espada kag ginbuno 
ang iya kaugalingon.



Sang nakita ang mga bangkay 
ni Saul kag sang iya mga 
kabataan, ginlansang sang 
mga Filistinhon ang ila mga 
lawas sa pader sa banwa sang 
Isreal.  May mga maisog nga 

mga Israelinhon nga 
ginkuha ang ila mga 
lawas, ila gindala pauli 
kag ginsunog antis 
ginlubong sa Israel.



Sang nabatian ni David 
ang makahaladlok nga 
hitabo, siya nagkalisod 
kag nagtangis kag 
nagpuasa asta magab-i 
para kay Saul, para kay 
Jonatan nga iya anak, 
kag para sa tanan nga 
katawhan sang Ginoo, 
kay tungod sila nalaglag 
paagi sang espada.



Bisan pa nga gusto patyon ni Saul 
si David, gintahod ni David si 
Saul bilang pinili sang Ginoo asta 
sa katapusan.  Karun si David 
gintahod sang Ginoo, ginhimo siya 
nga hari bulos sa lugar ni Saul.



Si David nga Hari (Una nga Bahin)

Isa ka estorya halin sa Pulong sang Dios, 
Ang Biblia,

makita sa

1 Samuel 24-31; 2 Samuel 1-2

“Ang pagpahayag sang imo mga pulong 
nagahatag sang kasanag.”  Salmo 119:130

Ang Katapusan



Ang ini nga estorya sa Biblia nagasugid parte sa aton matahom 
nga Dios nga nagtuga sa aton kag gusto niya nga makilala mo siya.

Nahibaluan sang Dios nga nakahimo kita sang malain nga mga bagay 
nga ginatawag niya nga sala.  Ang bayad sa sala amo ang kamatayon, 

pero palangga gid ikaw sang Dios gani ginpadala niya ang iya 
bugtong nga Anak nga si Jesus agod mapatay sa krus.  Ginsilutan 

siya para bayaran ang imo sala.  Dayon nabuhi siya liwat kag 
nagbalik sa langit.  Kon nagatuo ka kay Jesus kag ginapangabay mo 
siya nga patawaron ka sa imo sala, himuon niya ina!  Magasulod siya 

kag magapuyo sa imo subong, kag magakabuhi ka kaupod niya sa 
wala sing katapusan.

Kon nagapati ka sa sini nga kamatuoran, ihambal ini sa Dios:
Mahal nga Jesus, nagatuo ako nga Dios ikaw, kag nangin tawo agod 
mapatay para sa akon mga sala, kag subong buhi ikaw.  Magsulod ka 
sa akon kabuhi kag patawara ang akon mga sala, agod may bag-o na 
ako nga kabuhi, kag sa pila ka adlaw magaupod ako sa imo sa wala 

sing katapusan.

Basaha ang Biblia kag estoryaha ang Dios adlaw-adlaw!   Juan 3:16

